
Հիմք ընդունելով <Պետական գույքի մասնավորեցման (սեփականաշնորհման) մասին> Հայաստանի Հանրապետության օրենքի 14-րդ և 17-րդ հոդվածների, ինչպես նաև Հայաստանի Հանրապետության կառավարության 2006 թվականի ապրիլի 27-ի թիվ 820-Ն որոշման պահանջները` Հայաստանի Հանրապետության կառավարությունը   ո ր ո շ ու մ  է.

1. Թույլատրել Հայաստանի Հանրապետության կառավարությանն առընթեր պետական գույքի կառավարման վարչությանը՝ իր ենթակայության <Երվերելակ> փակ բաժնետիրական ընկերության (այսուհետ` ընկերություն) (գտնվելու վայրը` Հայաստանի Հանրապետություն, քաղ. Երևան, Մասիսի նրբանցք թիվ 13) 100 տոկոս պետական բաժնետոմսերը /1364 հատ հասարակ բաժնետոմս` յուրաքանչյուրը 4 417 դրամ անվանական արժեքով/  մասնավորեցնել մրցույթով:

2.   Սահմանել`                                                                                                                                           

1) ընկերության բաժնետոմսերի` Հայաստանի Հանրապետության կառավարության 1998 թվականի մարտի 27-ի N 209 որոշմամբ սահմանված կարգով՝ 2016 թվականի սեպտեմբերի 23-ին գնահատված արժեքը` 94 009 740 դրամ.

2) մրցույթով մասնավորեցման ենթակա բաժնետոմսերի նվազագույն գինը` 

94 009 740 դրամ:

3. Ընկերության պարտավորությունները 01.07.2016թ-ի դրությամբ կազմել են`

5 707 200 դրամ. այդ թվում.

1) կարճաժամկետ փոխառություններ՝ 2 000 դրամ.

2) կրեդիտորական պարտքեր գնումների գծով՝ 503 700 դրամ.

3) ստացված ընթացիկ կանխավճարներ` 29 200 դրամ.

4) կարճաժամկետ կրեդիտորական պարտքեր` Հայաստանի Հանրապետության պետական բյուջեին` 1 204 800 դրամ.

5) կարճաժամկետ կրեդիտորական պարտքեր` պարտադիր սոցիալական ապահովագրության գծով` 1 385 000 դրամ.

6) կրեդիտորական պարտքեր` աշխատավարձի և աշխատողների այլ կարճաժամկետ հատուցումների գծով` 2 382 200 դրամ.

7) այլ կրեդիտորական պարտքեր` 200 300 դրամ:

4. Ընկերության բաժնետոմսերը (այսուհետ` գույք) մրցույթով մասնավորեցնելուց հետո այլ պարտավորություններ ի հայտ գալու դեպքում վաճառողը պատասխանա​տվություն չի կրում:

5. Ընկերությունը 2010-2016 թվականների տնտեսական գործունեության արդյունքում վճարման ենթակա շահութաբաժինների գծով պարտավորություններ չունի:

6. Սահմանել մրցույթի հաղթողին (այսուհետ` գնորդ) որոշելու հետևյալ պայմանները`

1) գույքի համար առաջարկվող գինը.

2) ներդրումների չափը` տարիների կտրվածքով.

3) սոցիալական երաշխիքներ, այդ թվում` աշխատատեղերի և միջին աշխատավարձի վերաբերյալ:

7. Հայաստանի Հանրապետության կառավարությանն առընթեր պետական գույքի կառավարման վարչության պետին` 

1) մրցույթը կազմակերպել և անցկացնել սույն որոշումն ուժի մեջ մտնելուց հետո եռամսյա ժամկետում՝ Հայաստանի Հանրապետության օրենսդրությամբ սահմանված կարգով.

2) մրցույթի անցկացման օրվանից առնվազն մեկ ամիս առաջ մամուլում և (կամ) զանգվա​ծային լրատվության այլ միջոցներով հրապարակել ընդհանուր տեղեկություններ գույքի, մրցույթի անցկացման պայմանների, ժամկետների, մասնակիցներին ներկայացվող պահանջների մասին.

3) մրցույթի հաղթողի (այսուհետ` գնորդ) կողմից առաջարկված գնի, գույքի արժեքի որոշման համար նախատեսված՝ 517 140 դրամի վճարումից հետո մեկամսյա ժամկետում գնորդի հետ կնքել մասնավորեցման պայմանագիր` դրանում նախատեսելով, որ գնորդը պարտավորվում է իր միջոցների հաշվին վճարել պայմա​նագրի կնքման և գույքային իրավունքների պետական գրանցման համար օրենքով սահմանված գումարներն ու տուրքերը, ինչպես նաև ընկերության արժեթղթերի (բաժնետոմսերի) ռեեստրավարման և պահառության դիմաց վճարումները:

8. Մրցույթի մասնակցության նախավճարը սահմանվում է մրցույթով մասնավորեցման ենթակա գույքի նվազագույն գնի 5 տոկոսի չափով: Գնորդի կողմից մուծված նախավճարը ներառվում է առաջարկվող գնի մեջ:

9. Սահմանել, որ գնորդը գույքի վաճառքի գումարը վճարում է մրցույթի արձանագրությունը ստորագրվելու օրվանից եռամսյա ժամկետում, Հայաստանի Հանրապետության արժույթով` գույքի վաճառքի գնի 70 տոկոսն ուղղելով Հայաստանի Հանրապետության պետա​կան բյուջե, իսկ 30 տոկոսը` Երևանի քաղաքապետարանի` այդ նպատակով բացված հատուկ հաշվին:
	 <Պետական գույքը մասնավորեցնելու մասին>

  ՀՀ կառավարության որոշման նախագծի հիմնավորում  

	1.
	Անհրաժեշտությունը

	
	ՀՀ կառավարությանն առընթեր պետական գույքի կառավարման վարչության ենթակայության <Երվերելակ> ՓԲԸ-ն ընդգրկված է <Պետական գույքի մասնավորեցման 2006-2007թթ. ծրագրի մասին> ՀՀ օրենքի մասնավորեցման առաջարկվող պետական բաժնեմաս ունեցող ընկերությունների ցանկում /ծածկագիր՝ 90038/ և ենթակա է մասնավորեցման <Պետական գույքի մասնավորեցման /սեփականաշնորհման/ մասին> ՀՀ օրենքի համաձայն:

	2.
	 Ընթացիկ իրավիճակը և խնդիրները

	
	<Երվերելակ> ՓԲԸ-ն /հասցեն` ք. Երևան, Մասիսի նրբ. թիվ 13/ մասնավորեցման է ներկայացվում երրորդ անգամ:
Առաջին անգամ ՀՀ կառավարության 2012 թվականի հունիսի 14-ի թիվ 746-Ա որոշմամբ ընկերության բաժնետոմսերը ներկայացվել են մասնավորեցման աճուրդով, աճուրդը չի կայացել: Նշված որոշմամբ մեկնարկային գինը սահմանվել է գնահատված արժեքի 100%-ի չափ գումարը՝ 257 809 հազ. դրամը: 
Երկրորդ անգամ ՀՀ կառավարության 2013 թվականի սեպտեմբերի 13-ի թիվ 987-Ա որոշմամբ ընկերության բաժնետոմսերը ներկայացվել են մասնավորեցման աճուրդով, աճուրդը չի կայացել: Նշված որոշմամբ մեկնարկային գինը սահմանվել է գնահատված արժեքի /234 510 հազ. դրամ/ 75%-ի չափ գումարը՝ 175 882 հազ. դրամը: 
01.07.2016թ.-ի դրությամբ ՀՀ ԿԱ պետական գույքի կառավարման վարչության կողմից ներկայացված գնահատման համար անհրաժեշտ ելակետային տվյալների փաթեթի հիման վրա իրականացվել է ընկերության գույքի գնահատում, որի արդյունքում Ընկերության բաժնետոմսերի գնահատված արժեքը կազմել է 94 009 740 դրամ, ընդ որում՝ Ընկերության ակտիվների գնահատված արժեքը կազմել է 99 716 937 դրամ, իսկ պարտավորությունների գնահատված արժեքը՝ 5 707 200 դրամ: 

Ընկերությունն ունի`

· անշարժ գույք`

Շենքեր-շինությունների ընդհանուր մակերեսը կազմում է 3809.5 ք.մ (արտադրամասի շենք, պահեստ, շինություն /4-րդ կարգի վթարային/, ծածկոց /ջրավազան/, կիսակառույց շինություն /4-րդ կարգի վթարային/, պահակատուն /4-րդ կարգի վթարային/, պարիսպ տուֆ քարից, պարիսպ երկաթբետոնյա) գնահատված մեծությունը կազմում է 78 526 678 դրամ: Շենքերին հատկացված հողամասը կազմում է 10 942.6քմ: Հողամասը գտնվում է տարածագնահատման 7-րդ գոտում, որտեղ հողի 1 քառ. մետրի կադաստրային արժեքը կազմում է 4524 դրամ: Հողամասի կադաստրային արժեքը կազմում է 49 504 322 դրամ: Անշարժ գույքի սեփականության /օգտագործման/ իրավունքի գրանցման վկայական թիվ 2426299:

· աշխատողներ` 2 մարդ:

Ընթացիկ ակտիվները /այդ թվում` նյութեր/ կազմում են 20 992 259 դրամ:

Ոչ նյութական ակտիվները կազմում են 198 հազ դրամ:

Առաջարկվում է ընկերության 100 տոկոս պետական բաժնեմասը ներկայացնել մասնավորեցման մրցութային եղանակով, բաժնետոմսերի վաճառքի մեկնարկային գինը սահմանելով գնահատված արժեքի 100 տոկոսի չափ գումարով` 94 009 740 դրամով: 

Ընկերությունը ներկայումս գործունեություն չի ծավալում:

	3.
	Տվյալ բնագավառում իրականացվող քաղաքականությունը 

	
	Մասնավորեցման ծրագրի կատարման ապահովում

	4.
	 Կարգավորման նպատակը և բնույթը 

	
	Ընկերությունների մասնավորեցման ճանապարհով նպաստել ընկերությունների նորմալ գործունեության վերականգնմանը:

	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է ՀՀ կառավարությանն առընթեր պետական գույքի կառավարման վարչության աշխատակազմի կողմից:

	6.
	Ակնկալվող արդյունքը

	
	Ընկերությունների նորմալ գործունեության վերականգնում, դրանց մասնավորեցման արդյունքում պետական բյուջեի մուտքերի ավելացում:


	2. Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	
	<Պետական գույքը մասնավորեցնելու մասին> Հայաստանի Հանրապետության կառավարության որոշման նախագծի ընդունման կապակցությամբ նախատեսվում է պետական և ՏԻՄ բյուջեներում եկամուտների ավելացում: Նախագծով նախատեսված՝ <Երվերելակ> ՓԲԸ-ի բաժնետոմսերի վաճառքի գնի 70 տոկոսը պետք է ուղղվի Հայաստանի Հանրապետության պետական բյուջե, իսկ 30 տոկոսը պետք է ուղղվի համապատասխան համայնքների բյուջեներ:

	
	

	3. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1.
	Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի:

	2.
	Միջազգային պայմանագրերով ստանձնած պարտավորությունների հետ համապատասխանությունը

	
	--------------------------------------------------------------------------------------------------------------


	4. Տեղեկանք հասարակության մասնակցության մասին

	1.
	Հասարակությանը նախագծի վերաբերյալ իրազեկումը

	
	Նախագծի էլեկտրոնային տարբերակը, մինչև նախագիծը ՀՀ կառավարության նիստի քննարկմանը ներկայացնելը, տեղադրվում է ՀՀ կառավարության ինտերնետային կայքում՝    e-gov.am  հասցեում:

	2.
	Հասարակության մասնակցությունը նախագծմանը և/կամ քննարկումներին

	
	----------------------------------------------------------------------------------------------------------------


	Առարկության, առաջարկության հեղինակը 
	Առարկության, առաջարկության ստացման ամսաթիվը, գրության համարը
	Առարկության  կամ առաջարկության բովանդակությունը
	Եզրակացություն
	Կատարված փոփոխությունները

	ՀՀ ֆինանսների նախարարություն  
	02.11.2016թ. թիվ 

01/11-1/24771-16 գրություն
	Առաջարկվել է նախագծում բաժնետոմսերի նվազագույն գինը սահմանել գնահատված արժեքի 100% -ը:
	Ընդունելի է
	Կատարվել է համապատասխան փոփոխություն

	ՀՀ ԿԱ անշարժ գույքի կադաստրի պետական կոմիտե
	09.11.2016թ. 
NՄՍ/6115-16 գրություն
	Նախագծի վերաբերյալ առաջարկություններ և դիտողություններ չկան
	Ընդունելի է
	Կատարվել է համապատասխան փոփոխություն

	ՀՀ արդարադատության նախարարություն
	09.11.2016թ.
 N01/4431-16 գրություն
	Նախագիծը համապատասխանում է ՀՀ օրենսդրության պահանջներին:
	
	

	ՀՀ տարածքային կառավարման և զարգացման նախարարություն
	02.02.2017թ.-ի N01/15.1/493-17  գրություն
	1. 1. Նախագծի 3-րդ կետն իր բովանդակությունում ներառում է <Ընկերության պետական բաժնետոմսերը (այսուհետ` գույք)> բառերը և նշված բառերից հետո Նախագծում բաժնետոմսերի վերաբերյալ օգտագործվում է և <բաժնետոմս>, և <գույք> բառերը: Առաջարկվում է Նախագծի բովանդակությունից հանել բոլոր <(այսուհետ` գույք)> բառերը և կատարել համապատասխան վերախմբագրում:

բ) <Իրավական ակտերի մասին> օրենքի 40-րդ հոդվածի 1-ին կետի 2-րդ պարբերությունն է. <Իրավական ակտի վերնագիրը պետք է համապատասխանի իրավական ակտի բովանդակությանը և հակիրճ տեղեկատվություն պարունակի դրա կարգավորման առարկայի մասին>: Առաջարկվել է վերախմբագրել Նախագծի վերնագիրը՝ ներառելով <պետական բաժնետոմս (բաժնեմաս)> բառը:

2..<Վերելակ> ՓԲԸ-ի բաժնետոմսերի մասնավորեցման հիմնավորման մեջ նշված է, որ կազմակերպությունը գործունեություն չի իրականացնում, սակայն ունի 21 աշխատող: 

3.Առաջարկում են Նախագծի 2-րդ կետի 5-րդ ենթակետում սահմանել մրցութային պայմանների գնահատման կշռային գործակիցներ, ինչը իրենց կարծիքով կնպաստի մրցութային հանձնաժողովի կողմից հնարավորինս օբյեկտիվ որոշման կայացմանը
*Գրությամբ նշված մյուս դիտողությունները նշված նախագծին չեն վերաբերվում:
	1. Ընդունելի չէ, քանի որ համաձայն <Պետական գույքի մասնավորեցման սեփականաշնորհման) մասին> ՀՀ օրենքի Հոդված 2.-ի` պետական գույքն իրենից ներկայացնում է սեփականության իրավունքով պետությանը պատկանող գույք, այդ թվում` ընկերությունների` պետությանը պատկանող բաժնետոմսեր: 

բ) 1-ին կետով տրված պարզաբանմամբ նախագծում փոփոխություն չի կատարվել, հետևաբար նաև վերնագրում չի կատարվում:
2. <Երվերելակ> ՓԲԸ-ի բաժնետոմսերի  գնահատման համար անհրաժեշտ ելակետային տվայների փաթեթի ձև 12-ում տեղի է ունեցել վրիպակ. 2 աշխատողների փոխարեն նշվել է 21: 

   3. Ընդունելի է, սակայն ավելի նպատակահարմար է մրցութային պայմանների կշռային գործակիցները սահմանել ոչ թե ՀՀ կառավարության որոշմամբ, այլ մրցույթի անցկացման ժամանակ`  մասնագիտացված մրցութային հանձնաժողովի անդամների կողմից:
	Նախագծում կատարվել է համապատասխան լրացում: 

-



	ՀՀ կառավարությանն առընթեր պետական եկամուտների կոմիտե
	03.02.2017թ.-ի 

N01/3-4/3164-17  գրություն
	<Երվերելակ> ՓԲԸ-ի բաժնետոմսերի մասնավորեցման մասին ՀՀ կառավարության որոշման նախագծի վերաբերյալ դիտողություններ և առաջարկություններ չեն ստացվել:
	
	

	ՀՀ կառավարության աշխատակազմի իրավաբանական վարչության եզրակացություն
	ՀՀ վարչապետի 24.02.2017թ. N02/23.11/4296-17 հանձնարարական
	1. Եզրակացության 1-ին, 2-րդ կետերը վերոնշյալ նախագծին չեն վերաբերվում, իսկ վերոնշյալ նախագիծն անհրաժեշտ է վերահամարակալել:
2. 3-րդ ենթակետն անհրաժեշտ է վերաձևակերպել որպես օտարման պայմանագիր
	1.Ընդունելի է
2. Նպատակահարմար ենք գտնում, որ <Ընկերության բաժնետոմսերը (այսուհետ` գույք) մրցույթով մասնավորեցնելուց հետո այլ պարտավորություններ ի հայտ գալու դեպքում վաճառողը պատասխանա​տվություն չի կրում:> արտահայտությունն արտացոլվի ՀՀ կառավարության որոշման նախագծում:
	1.Կատարվել է համապատասխան փոփոխություն


